
	LXXIII. Statutum quod omnes sententie debeabt dari cum conscilio sapientis, et aliud statutum est quod omnes sententie mandetur exequutioni, non obstante aliquo statuto ; et ambo statuta sunt jurata. Modo sententia lata est sine conscilio sapientis, que petitur exequutioni mandari : an potestas teneatur mandari exequutioni.
	LXXIV. Quidam ellegerunt quedam in potestatem et concesserunt sibi statuta condere ; et ellecti sunt alii ad illa statuta fatienda, quorum conscilio potestas statuta illa fecit ; et juraverunt statutum faciendum a potestate servare, qui fecit statutum quod non deberet sindicari. Queritur an valeat, et an nichilominus teneatur.
	LXXV. Statutum quod pater non teneatur alere filium cum est etatis annorum decem et octo : an tale statutum valeat.
	LXXVI. Quidam locavit fundum sub certa moderatione frumenti annuatim, que postea minorata est per conscilium vel potestatem, et imposita pena si quis ad priorem reverterit : queritur ad quam teneatur conductor.
	LXXVII. Statutum quod habens domum vel predium ex quo aliquod annuatim solvitur, si vendat quod emptor teneatur solvere unum sol[idum] pro libr[a] nomine investiture : quid si divisit, cum habebat commune cum alio et cet.
	LXXVIII. [Statutum universitatis de donatione servo absenti].
	LXXIX. Deliquens in civitate et positus in banno habens colloquium cum potestate per se vel per alium, ut si eum cancellaret de banno, quod in ejus manus daret multos latrones : quibus datis, potestas sine conscilio eum de banno cancellavit : queritur an valeat cancellatio et cet.
	LXXX. [Quantum de salario competit potestati mortuo ante complementum regimen suum].
	LXXXI. Statutum de modo vendendi certas merces vel quid commestibile : numquid valeat tale statutum.
	LXXXII. Statutum quod quando potestas vult facere conscilium, quod debeat facere preconizari per unum diem ante quod omnes veniant ad coscilium, sub banno sol. X ;  quo facto Titius non venit : potestas vult exigere bannum ; dicit se ignorasse bannum esse commissum : an sit accusatus.
	LXXXIII. Compromissum est in aliquem, et dictum quod possit pronumptiare de jure : an possit secundum statuta pronumptiare.
	LXXXIV. Statutum quod si per edictum mittatur quis in possessionem bonorum debitoris et non solvitur, condemnetur ad duplum : fidejussor, qui erat condemnatus, ad duplum solvit : an possit agere contra debitorem ad duplum.
	LXXXV. Statutum quod elligantur officiales ad custodienda victualia, ne trahantur extra civitatem. Ellectus fuit unus qui dedit fidejussores de rapresentando et cet. Custos quia commisit dolum convenitur, et quia non comparet, citator fidejussor et demum custos sive officialis positus est in banno et fidejussor, condemnatus in XXV libr[is] quia eum non presentavit convenitur ad eadem solutionem, qui excipit quia per potestatem stetit quominus presentaret et cet : quid juris ?
	LXXXVI. [Vulnerato Titio pluribus vulneribus a Sempronio, Titius fecit pacem de dictis vulneribus, et postea mortus est : an videatur fecisse pacem solum de vulneribus vel etiam de morte subsecuta].
	LXXXVII. Statutum quod pax inter civitates facta ad invicem servaretur sub certa pena : aliqua terra subjecta unius civitatis se subjecit jurisdictioni aliae, et prima civitas vult offendere : numquid pena sit commissa ?
	LXXXVIII. Statutum qupd si probatur per unum testem habere aliquid post mortem patris de bonis patris, quod presumatur heres, filius cuius pater fuerat interfectus, fecit pacem cum occisoribus et habuit CC libr[as], an presumatur heres et habere aliquid de bonis patris.
	LXXIX. Statutum quod elligantur officiales in conscilio certa forma. Modo quidam fuit ellectus ad unum officium, et in eodem offitio fuit ellectus ad aliud et majus : nonne sit in ejus libertate acceptare quod vult ?
	XC. Statutum est quod octo tantum offitiales elligantur et non plures ad aliquid faciendum. Contingit quod novem sunt ellecti errore. Quis repellitur ? An ultimus vel unus aliorum ? Et cet.
	XCI. Statutum quod offitiales elligantur ad sortem : quidam habuit una sortem qui ellegit alium qui non poterat esse : an alium poterit ellegere.
	XCII. [Massarius obligatus nomine universitatis non potest conveniri, deposito officio, nomine proprio].
	XCIII. Statutum est quod quicumque non erit in tali exercitu, non reddatur ei jus. Quidam qui non fuit, cessit jura sua alteri et eum constituit procuratorem in rem suam : an iste procurator admittatur ad agendum.
	XCIV. Statutum quod bannito non reddatur jus, vel qui non possit contrahere. Modo bannitus cessit jura alicui et eum constituit procuratorem in rem suam : an isti procuratori reddatur jus et cet.
	XCV. Statutum quod bampnitus possit impune offendi in civitate : an offedens in burgis teneatur et puniri possit.
	XCVI. Statutum quod querele bannitorum non audiantur : quidam aliquem vulneravit et accusatur vulnerans ; deinde accusator bannitus fuit isto medio tempore : an debeat audiri.
	XCVII. Statutum quod non reddatur jus bannito : an bampnitus hanc exceptionem habeat contra aliquem alius bannitum [qui] agit.
	XCVIII. Statutum quod non reddatur jus bannito, et si qui aliquis cum defendat solvat C. sol[idos]. Modo quidam allegat causas absentie ; an cadat in penam.
	XCIX. Statutum quod si aliquis fuerit in banno, ei non reddatur ratio. Quedam mulier fuit posita in banno : an ei reddatur jus.
	C. Heredes Titii positi sunt in banno expressis aliter nominibus eorum : an valeat bannum.
	CI. Statutum est quod homines episcopatus et districtus et cet a XV annis et cet usque ad LXX annos teneatur ire ad exercitum, et si non inverint, eis non reddatur jus et cet. Quidam, qui non ivit, agit contra aliquem pro quo est lata sententia ; qui volens sententiam exequutioni mandari, opponitur quod nn ivit ad exercitum. Queritur quid juris.
	CII. Statutum quod si villa permittit, post denumptiationem factam consulibus, habitare bannito vel eum non non ceperit, quod teneatur creditoribus debitum solvere : an teneatur fugitivus intraverit villam post denuptiam factam.
	CIII. Statutum quod bannitus non possit contrahere ad sui voluntatem. Titius locavit domum cuidam. In processus temporis fuit positus in banno, et ipso existente in banno, domum vendidit cum pacto quod permitteret conductori habitare : an tale pactum valeat.
	CIV. Statutum quod nullus debeat portare arma vetita : filius familias invenitur portans : an pater eius teneatur.

	CVI. De homicidio vel de vulnere est facta pax vel transactio : numquod, non obstante pace vel transactione, potestas possit punire, secundum formama staututi et cet.
	CVII. Statutum reducit penam capitalem ad pecuniariam et partes veniunt ad transactionem. An transactio valeat.
	CVIII. Statutum quod producens falsum instrumentum amittat causam et puniatur in libr[is] C. Quidam producit falsum instrumentum et venit ad transactionem : an condemnetur in C. lib[ris].
	CIX. Procurator an possit intervenire in maleficio, pro quo pena mortis imponenda alterata est in pecuniariam ex forma statuti.
	CX. Exorto incendio, turba superveniens ad igneum extiguendum, ex forma statuti, ne ignis transiret ad alias domus, dextruxit aliquas domus vicinas : queritur a quo damnum sit emendandum.

